
Abstract

Radijacijska i nuklearna sigurnost i bezbjednost regulisana je i kontrolisana oblast.
Najprije zbog zajednicke vaznosti za ¢ovje¢anstvo. Bosna i Hercegovina ima uspostav-
lien pravni, odnosno institucionalni okvir, s tim Sto je zbog decentraliziranog komplek-
snog sistema nejasno da li su oformljeni HBRN timovi, koje zadatke i uloge ostvaruju i
da li je postupanje ujednaceno. U ovom istraZivanju glavni fokus je na analizi sloZzeno-
sti sistema, te ulozi DrZzavne regulatorne agencije za radijacijsku i nuklearnu sigurnost
kao centralnog organa i Federalne uprave civilne zastite kao nizeg entitetskog tijela u
obucavanju i osposobljavanju timova za incidentne situacije vezane za HBRN materi-
jale. IstraZivanje je empirijskog karaktera i kvalitativnog dizajna. Ovim istraZivanjem
prikazat éemo stepen opremljenosti institucija Bosne i Hercegovine, odnosno mjere
i aktivnosti koje se poduzimaju kako bi se sprijecili dogadaji i incidenti u najsirem po-
smatranju ¢ime ¢emo ukazati na preporuke za kvalitetniju opremljenost i poboljsanje
djelovanja institucija u sprecavanju vanrednih dogadaja i incidentnih situacija.

1. UvoD

“Radioaktivnost je pojava nestabilnosti atomskih jezgara, koju je otkrio Bekerel 1896. godine.
To je svojstvo nekih vrsta atoma da im se jezgre spontano mijenjaju i pritom emitiraju energiju
u obliku zracenja. Ta se promjena jezgre naziva radioaktivnim raspadom” (Brozovi¢, Kovacec i
Ravli¢, 2009). Izvore radioaktivnosti dijelimo na prirodne (zraCenje Sunca i Svemira, izloZenost
zracenju radioaktivnih tvari koje se nalaze u predmetima koji nas okruzuju, hrani i picu koje
konzumiramo u toku nase svakodnevnice) i umjetne koje je u bilo koje svrhe proizveo ¢ovjek.

Pojmovi incidentna situacija sa radioaktivnim materijalom i vanredni dogadaji sa radioaktivnim
materijalima (u daljem tekstu: RVD) su dijametralno suprotni, ako posmatramo te pojmove u
Bosni i Hercegovini i svijetu. U Bosni i Hercegovini pod vanrednim dogadajem sa radioaktivnim
materijalima smatramo pojavu koja je posljedica razli¢itih mogucih uzroka, kao npr. gubitka
ili krade radioaktivnih izvora; pronalazenja napustenog radioaktivnog izvora; kontaminiranog
materijalaili predmeta; gubitka zastite opasnog radioaktivnogizvora; nekontroliranogispustanja
radioaktivnih supstanci u okolis; radioaktivne kontaminacije; nefunkcioniranja sigurnosnog
sistema; sabotaZe; potencijalnih osStecenja izvora i drugih vanrednih dogadaja koji se mogu
desiti tokom rada sa izvorima jonizirajuceg zracenja (nepravilno rukovanje izvorima, nepravilna
aplikacija radionuklida, pozar, eksplozija), osteéenja tokom transporta radioaktivnog/ih izvora
i sl. Pod incidentom se podrazumjeva radijacijski vanredni dogadaj na ogranicenom, uzem i
Cesto zatvorenom prostoru, dok se u medunarodnoj konstelaciji, pod incidentom najcesce
podrazumjevaju vanredni dogadaji i situacije sa radioaktivnom materijalima koje imaju
kriminogenu pozadinu.

1.1. Pravni i intitucionalni okvir postupanja u Bosni i Hercegovini

Medunarodna Agencija za Atomsku Energiju (u daljem tekstu: IAEA) se nalazi na samom vrhu
hijerarhijske ljestvice i ima klju¢nu ulogu u izradi i pra¢enju nacionalne transpozicije legislative.
Uputstva koja je izradila IAEA inicijalna su u formiranju pravilnika, priru¢nika, uputstava koja
se tiCu ove oblasti od strane DrZavne regulatorne agencije za radijacijsku i nuklearnu sigurnost
(u daljem tekstu: DRARNS) kao centralnog organa Bosne i Hercegovine nastalog 2009. godine.

Legislativa koja se odnosi na ovu oblast u BiH je potekla iz Zakona o radijacijskoj i nuklearnoj
sigurnosti u BiH (2007). Zakon koji je donio DRARNS, odnosno, Vije¢e ministara Bosne i
Hercegovine je krovni dokument po pitanju zastite od zraCenja. Donesen je u saradnji sa
Medunarodnom agencijom za atomsku energiju IAEA, nakon nekoliko godina pripreme i
prelaska regulatornih organa sa entitetskih na drzavni nivo. DonoSenje ovog zakona omogucdilo
je pristup daljim razradama pravilnika i akcionih planova, koji su u ovisnosti od politicke volje na
entitetskim nivoima usvajani relativno sporo. U decembru 2010. godine Ministarstvo sigurnosti
Bosne i Hercegovine je donijelo Prirucnik o standardnom operativnom postupku odgovora na
NHBRE incidente (2011). Prirucnik koji je tada izdat je raden prema tadasnjim NATO standardima
po pitanju obucavanja.

DrZavni akcioni plan u hitnim slu¢ajevima zastite stanovnistva od jonizirajuceg zracenja u
slucaju vanrednog dogadaja, nuklearnog udesa ili nastanka nuklearne stete (2016) je prvi
put predloZzen 2013. godine i proslijeden svim agencijama koje bi mogle pomodi izradu istog.
Tek nakon tri godine 2016. godine, isti je i usvojen. U poglavlju 3. obrazloZzen je odgovor
i standardne operativne procedure dok su u poglavlju 5. prikazane sheme koordinacije.
Osnovni razlog usvajanja je priklju¢ivanje Bosne u Hercegovine putu prema Europskoj uniji.
Neophodno je napomenuti da dio primjedbi na akcioni plan nije usvojen, sto stvara odredene
probleme prilikom implementacije, kako onih koji su doneseni tako i onih koji se tek trebaju
donijeti. Ovim Akcionim planom se ureduje sistem pripremljenosti i odgovora na radijacijski
vanredni dogadaj u Bosni i Hercegovini. Prvi dio obraduje opsSte uvodne teme: predmet i cilj
dokumenta kao i pravni osnov za njegovo donosenje. Drugi dio detaljno obraduje procjenu
i vrstu prijetnji, ulogu nadleznih institucija kao i tipizirane scenarije koji se mogu desiti u

Bosni i Hercegovini, Sto predstavlja osnovu za adekvatan odgovor na radijacijski vanredni
dogadaj. Treci dio Plana predstavlja najvazniji dio ovog Plana, odnosno samu sustinu Plana za
radijacijski vanredni dogadaj, obzirom da obraduje teme kao $to su obavjestavanje, aktiviranje
i upravljanje radijacijskim vanrednim dogadajima. Cetvrti dio Plana se odnosi na sve aktivnosti
u vezi sa organizacijom, opremanjem i obucavanjem, koje je potrebno poduzeti da bi u slucaju
radijacijskog vanrednog dogadaja odgovor bio uspjesan. Na samom kraju ovog dokumenta se
nalaze prilozi koji upotpunjuju Plan. Problem Akcionog Plana je taj, Sto se jos uvijek nije nista
poduzelo po pitanju pravljenja timova, $ta je ¢ija odgovornost po pitanju postupanja agencija,
odnosno koje poslove koja agencija mozZe obavljati. U postupku je formiranje drzavne komisije
koja ¢e razmatrati ova pitanja, ali ista jos uvijek nije usvojena od strane Vije¢a ministara Bosne
i Hercegovine, a kada ¢ée jos uvijek je nepoznanica.

Pravilnik o vanrednim radioloskim dogadajima u djelatnostima sa izvorima jonizirajuceg
zracenja (2016) jeste akt koji je donesen 2016. godine nakon viSe godina razrade. Baziran je
na aktivnostima nosilaca autorizacije, tj. pravnih lica koji posjeduju i rukuju radioaktivnim,
nuklearnim materijalima, odnosno uredajima u kojima se nalaze radioaktivni izvori, kao i RTG
uredaji. Ove uredaje nosioci autorizacije koriste prilikom obavljanja svojih poslova, odnosno
skladiste ih. U istom je decidno objasnjeno Sta je potrebno ispuniti od strane pravnog lica da bi
bio nosilac autorizacije, kakav kadar mora da ima, na koji nacin da postupi i u kom vremenskom
roku da obavijesti DRARNS, te koga je potrebno obavijestiti i ukljuiti u slucaju vanrednog
dogadaja. Nakon ovog prirucnika, u okviru projekata pod EU P44, P57 i P58, izradene su jos
dvije standardne operativne procedure i to , Standardni Operativni Postupak (SOP) za timove
hemijsko-biolosko-radiolosko-nuklearne zastite (HBRN tim)” izdat 2016. godine u kojem su
navedeni postupci jedinica civilne zastite za HBRN na terenu, i ,Standardni operativni postupak
za prikupljanje i uzorkovanje tragova hemijsko-biolosko-radiolosko-nuklearnom (HBRN)
incidentu” izdat 2019. godine u kojem su opisani postupci na licu mjesta od strane policijskih
agencija.

1.2. Obucenost i opremljenost

Obucavanje i uvjezbavanje za odgovor na RVD predstavlja jedan od najvaznijih infrastrukturnih
elemenata, i pritom se razlikuju specijalisticke obuke i prakti¢ne vjezbe. Klju¢nu ulogu zauzima
oprema koja se koristi narocito za jedinice prvog odgovora sto je dio bez kojeg se krizni
menadZment ne moZe posmatrati. Prema autorici Sikira (2021) dijeli se na:

- zastitnu opremu;

- oprema za licnu dozimetriju;

_ oprema za detekciju i pretragu terena;

- oprema za odredivanje vrste radioaktivnog izotopa.
Po pitanjima HBRN materijala, zastitna oprema se dijeli na:

- sistemi za disanje;

_ odijela ,,C” tipa zastite;

- odijela ,,B” tipa zastite;

- odijela ,A" tipa zastite.

Spremnost sistema BiH da odgovori na RVD testira se izvodenjem redovnih vjezbi u kojima
ucestvuju sve nadlezne institucije u skladu s ovim planom. Pri izvodenju vjeZzbe za testiranje
sistema za odgovor na RVD provjeravaju se pojedini segmenti pripremljenosti za odgovor (npr.
sistem izvjestavanja i komunikacije, prvi odgovor na dogadaj, tok izvjestaja i podataka itd.).
Klju€ni princip pripremljenosti za RVD je: organiziraj — opremi — obuci, odnosno, organiziraj,
materijalno-tehnicki opremi i obuci planirane snage za djelovanje.

Pripreme i postizanje pripremljenosti za RVD zasnivaju se na procjeni radijacijske prijetnje i
pratecih rizika vodeci racuna o utvrdivanju i analizi hazarda, geografije — reljefa, orografije
i pedologije tla, klime i meteoroloskih uslova, vjerovatno¢e masovne kontaminacije i
prekogranicnih efekata i utjecaja na hranu i pitku vodu i dr. Od narocitog znacaja za planiranje
resursa je osiguravanje neophodnih kapaciteta kao Sto su oprema, softver, snage, obuka, vozila,
logistika, finansije i to u razli¢itim fazama, kao Sto slijedi:

Za prevenciju — rano otkrivanje i pripremljenost:

_ za monitoring, rano otkrivanje i obavjestavanje/upozoravanje javnosti;

- zaoperativhu komunikaciju u slu¢aju RVD-a;

_ za detekciju i dozimetrijsku kontrolu (vazduha, tla, hrane i proizvoda) na granici i
unutar BiH;

_ za laboratorijsku kontrolu uzoraka (vazduha, tla, hrane i proizvoda);

_ za procjenu prijetnji i rizika od RVD-a;

- zahitne i dugoro¢ne mjere radioloske zastite (sklanjanje, evakuaciju i relokaciju);

_ za hitne zdravstvene mjere zastite od zracenja (jodnu profilaksu, biodozimetrijsku
kontrolu, medicinski transport i tretman);

- zaublazavanje neradioloskih posljedica (stres i panika).

Za fazu odgovora na RVD i otklanjanje posljedica:

- za komandu na mjestu incidenta (namjenska vozila, tehnicka sredstva komunikacije i
druga oprema);

_ za neposrednu radiolosku zastitu (ljudi, domacih Zivotinja, namirnica biljnog i
animalnog porijekla, vode i vodnih objekata);

_ zasigurnost i bezbjednost mjesta dogadaja (cuvanje dokaza, snaga, imovine);

_ za hitno medicinsko spasavanje i zastitu;

_ za dekontaminaciju;

_ zatransport (snaga, Zrtava, stanovnistva) prilikom evakuacije;

_ za zavrSnu sanaciju RVD-a.

Za oporavak i rehabilitaciju:

_ zaistrage i vjestacenja;

_ za otklanjanje posljedica (dugorocne mjere uklanjanja zracenja i zastite okolisa,
poljoprivrednog zemljista i vitalnih resursa);

_ za dodatno specijalisticko opremanje za radiolosku zastitu;

_ zazdravstvenu zastitu stanovnistva zahvacenog zraenjem.

Vremenski interval izvodenja vjezbi treba biti najmanje jednom godisnje za sluzbe prvog
odgovora, dok se za kompletno aktiviranje sistema pripremljenosti za odgovor na RVD vjezbe
organiziraju najmanje jednom u pet godina. Organiziranje i realizacija vjezbi u oblasti radioloske
i nuklearne sigurnosti i zastite u nadleznosti je DRARNS-a u saradnji s drugim institucijama i

organima koji ucestvuju u izvodenju vjezbi. Institucije koje ucestvuju u pripremi i odgovoru
na RVD u BiH osiguravaju obuku lica koja izvrSavaju radne zadatke, duznosti ili na bilo koji
nacin ucestvuju u pripremi i odgovoru na RVD. Takve obuke mogu biti organizirane od strane
domacdih institucija ili u saradnji s medunarodnim organizacijama i institucijama (npr. IAEA,
Ministarstvo energije SAD-a, WHO, NATO i sl.), koje imaju vec pripremljene specijalizirane
programe. Uobicajene teme za obuke su:

- Komandni sistem za incidente u sluc¢aju RVD-a;

- Procjena rizika na taktickom, operativnom i strateSkom nivou;

_ Zastita od jonizirajuceg zracenja u slucaju vecih RVD-a i masovne radioaktivhe
kontaminacije;

- Masovna radioaktivna dekontaminacija;

_ Sklanjanje i evakuacija pri masovnoj radioaktivnoj kontaminaciji;

- Zastita od psihi¢kog stresa u slu¢aju RVD-a i tretman PTSP-a.

Isto tako, planiranje, organizacija i izvodenje vjezbi u oblasti zastite i spasavanja u nadleznosti
je Ministarstva sigurnosti BiH i organa za civilnu zastitu entiteta i Br¢ko Distrikta BiH. Nadlezni
organi uprave za civilnu zastitu entiteta i Brcko Distrikta BiH na osnovu svojih zakona o civilnoj
zastiti, odnosno zastiti i spasavanju planiraju i organiziraju vjezbe zastite i spasavanja na svom
podrucju, i u to planiranje i koordinaciju priprema uklju¢uju i Ministarstvo sigurnosti BiH ako
scenario sadrZi situacije koje sezu do nivoa drzave ili prekograni¢nog incidenta. Na isti nacin, u
domenu vjezbi na drzavnom nivou sa medunarodnim uces¢em ili medunarodnih vjezbi na koje
je pozvana i BiH, Ministarstvo sigurnosti BiH, u skladu s Okvirnim zakonom o zastiti i spasavanju
ljudi i materijalnih dobara od prirodnih ili drugih nesreca u BiH (2008), planira, organizira i
izvodi ove vjezbe u saradnji s nadleznim organima uprave za civilnu zastitu entiteta i Brcko
Distrikta BiH. U saradnji s njima Ministarstvo sigurnosti BiH vrsi evaluaciju izvedenih vjezbi i
izraduje odgovarajuée edukativne materijale o ste¢enim iskustvima.

2. METODE

Eksperti uposleni i delegirani od strane DRARNS BiH i Federalna uprava civilne zastite (u daljem
tekstu: FUCZ) su za potrebe ovog istraZivanja konsultovani zbog procjene realizacije aktivnosti
koje se ticu obuka i opreme znacajne za provedbu mjera i redovnih aktivnosti u skladu sa
normativima od znacaja. Institucije su direktno odabrane zbog vazinosti djelovanja i Sto su
prirodni i primarni saveznici u spre€avanju vanrednih dogadaja i prevencije uzroka. Autori su
u periodu od 19.7.2022. do 19.9.2022. godine obavili polustrukturirane intervjue kako bi se
sagledale pojedinosti i eventualne nedorecenosti na oba nivoa realizacije edukacija i obuka.

Pitanja koja su bila u osnovi ovog istrazivanja bila su jednostavna:

1. Kakva je uloga DRARNS-a, FUCZ-a i Centra za zaStitu od zrafenja u obucavanju i
osposobljavanju timova za incidente situacije, kada je rije¢ o hemijskom, bioloskom,
radioloskom i nuklearnom materijalu?

2. Kako se postupa s industrijskim izvorima zracenja u slucaju incidentne situacije?

Jesu li oformljeni timovi za HBRN i imaju li osiguranu zastitnu opremu?

4. Koja su ogranicenja, kako legislative tako i o pitanju koordinacije na terenu u slucaju
incidentnih situacija s radioaktivnim materijalima?

w

5. Koje mjere se poduzimaju kako bi se sprijecili incidenti (politike, planovi i programi
obuke, rasprava inicijative itd)?
6. Kako biste ocijenili stepen opremljenosti institucija Bosne i Hercegovine po pitanju
zastite?
7. Kakvi su napori drugih institucija o ovom pitanju i kolika je njihova ucinkovitost
u harmonizaciji procedura postupanja i osnaZivanja snaga koje bi ucestvovale u
rjeSavanju ovakvih problema u BiH?
8. Koje su vase preporuke za poboljSanje djelovanja institucija i organa u sprecavanju
incidentnih situacija?
Prema istaknutom setu pitanja centralna tema je da li drzava Bosna i Hercegovina moze
samostalno obucavati postupajuée timove i da li je na odgovarajuéem stepenu opremljenosti.
Autori su tragali za poukama i porukama, odnosno lekcijama i iskustvima koja su od znacaja za
cjelovito sagledavanje opremljenosti sistema Bosne i Hercegovine i ovaj rad upravo destilira i
sintetizira provedeno empirijsko istrazivanje. U okviru narednih poglavlja realnije i dublje ¢e
biti prikazane sporne teme danasnjice kako bi stekli preciznu sliku o stanju u BiH.

Naucni cilj ovog istrazivanja je deskriptivno i heuristicki orijentisan ka sistemu Bosne i
Hercegovine i opremljenosti, odnosno organizaciji timova agencija koje postupaju u slu¢ajevima
situacija u vezi sa hemijskim, bioloskim, radioloskim ili nuklearnim dogadajima.

3. REZULTATI | DISKUSUA

3.1. Politike i programi obuka i uloga institucija u obucavanju i osposobljavanju timova o
hemijskom, bioloskom, radioloskom i nuklearnom materijalu

Kada govorimo o politikama i programima obuke ispitanici su se posebno osvrnuli na Politiku o
sigurnosti izvora jonizirajuceg zracenja u BiH (2012). U ovoj politici definisano je deset osnovnih
principa zastite od izvora jonizirajuéeg zracenja. Osvrnut ¢emo se na primarnu odgovornost
za sigurnost i bezbjednost izvora jonizirajueg zracenja koja pripada nosiocu autorizacije,
odnosno vlasniku, pravnom licu koje ima licencu/registraciju u ovisnosti od rizika®. Svaki izvor
nepoznatog vlasnika je prethodno imao vlasnika. U okviru toga i prema Pravilniku o izvorima
visoke aktivnosti i izvorima nepoznatog vlasnika definiSe se da se u slucaju pronalaska izvora
nepoznatog vlasnika prva aktivnost kreée od pokusaja pronalaska zadnjeg vlasnika gdje su
ukljuceni i policijski organi, a nakon ¢ega aktivnosti preuzima DRARNS BiH. Princip sprecavanja
vanrednog dogadaja obavezuje da se u postupku mora dostaviti sigurnosni plan gdje se ta¢no
vidi kako ¢e se postupati sa tim izvorom u toku radnog vijeka tog izvora ali i za recimo odobrenje
pojedinacnog prevoza.

Mijere i aktivnosti kojima se moZe utjecati na spreCavanje nastanka prirodne i druge nesrece,
na spasavanje ugrozenih ljudi i materijalnih dobara, odnosno mjere na pravovremenom
otklanjanju posljedica prirodnih i drugih nesreca, kao i organiziranje odredenih snaga civilne
zastite, odnosno zastite i spasavanja za provedbu planiranih mjera i aktivnosti, ostvaruju se
kroz programiranje i planiranje zastite izradom posebnih dokumenata, programa razvoja
zastite i spasavanja od prirodnih i drugih nesrec¢a (u daljem tekstu: planovi zastite i spasavanja)

1 Za kobalt-60 na televoltnoj masini nosilac autorizacije je Klinicki centar Univerziteta u Sarajevu, dok je
u industrijskoj radiografiji nosilac pravni subjekt koji posjeduje defektoskope.

koji se donose na svim entitetskim nivoima vlasti. Program razvoja zastite i spasavanja od
prirodnih i drugih nesreca u Federaciji Bosne i Hercegovine od 2021. do 2028. godine i Plan
zastite i spasavanja zajedno s Procjenom ugroZenosti od prirodnih i drugih nesreca (u daljem
tekstu: procjena ugrozenosti) tri su glavna dokumenta za utvrdivanje ukupne organizacije
i funkcioniranja sistema zastite i spasavanja u FBiH. Programom razvoja (2021) utvrduju se
politike i strategije u oblasti zastite i spasavanja ljudi i materijalnih dobara od prirodnih i drugih
nesreca u kojima se definiraju konkretni programi, projekti i investicije usaglasene s utvrdenom
politikom i strateskim pravcima razvoja zastite i spasavanja.

Veoma je znacajna i Strategija sprecavanja i neSirenja oruZja masovnog unistenja (2018)
i Akcioni plan za sprovedbu Strategije kojeg primarno vodi Ministarstvo vanjskih poslova,
Obavjestajno-sigurnosna agencija, Grani¢na policija, Direkcija za koordinaciju policijskih tijela i
Ministarstvo odbrane, dok su kroz obuke ukljuceni i entitetski nivoi sa Vladom FBiH kroz FMUP
i FUP i Vladom RS-a kroz MUP RS. U tom planu odredena je obuka od strane DRARNS-a, carine i
Granicne policije BiH po pitanju detekcije radioloskih i nuklearnih materijala. Medutim, prema
akcionom planu trebaju se odrzavati vjezbe jednom godisnje i takve se ne odrzavaju.

Kada govorimo o veéim i sloZenijim obukama, ispitanici navode da se tokom 2005. godine
odrzala prva obuka po pitanju menadZmenta u incidentnim situacijama sa HBRN materijalima
u organizaciji agencije Defense Threat Reduction Agency (DTRA) Ministarstva odbrane SAD-a. U
periodu od 2003. do 2008. godine jedan broj vatrogasnih jedinica je kompletirao HBRN obuke
kroz isti projekat, dok je FBI odrZao set obuka i donirao opremu za HBRN incidente za SIPA-u i
FUP. Bosna i Hercegovina je ukljucena kroz projekte P44, P57 i P58 koje vodi Evropska komisija
i Odjeljenje za medunarodnu saradnju i razvoj (EU DG DEVCO). Unutar ova tri projekta uradene
su dvije standardne operativne procedure za postupanje timova prvog odgovora civilne zastite
u Bosni i Hercegovini, koji je uraden sa odredenim manjkavostima, kao i operativne procedure
za prikupljanje i uzorkovanje tragova u hemijsko-biolosko-radiolosko-nuklearnom incidentu.
Obje SOP-e su uradene od strane Ministarstva sigurnosti BiH i podlijezu proceduralnim
promjenama u narednom periodu. Drugi SOP je uraden na osnovu uputstva IAEA i uputstva
koji je uraden za zemlje EU pod nazivom “Collection and sampling of evidence on CBRN crime
scenes”, izdatog od strane Nacionalnog forenzi¢kog centra Svedske i Svedske odbrambeno
istraZivacke agencije. U decembru 2010. godine Ministarstvo sigurnosti Bosne i Hercegovine
je donijelo Priru¢nik o standardnom operativnom postupku odgovora na NHBRE incidente.
Prirucnik koji je tada izdat raden je prema tadasnjim NATO standardima. Ovdje napominjemo
da je ovo prirucnik koji se trebao primjenjivati na podrucju cijele Bosne i Hercegovine. Najvedi
problem po pitanju primjene istog je bilo nepostojanje multilateralnog sporazuma na nivou
postupajucih agencija. 2019. godine kroz projekat P57 EU DG DEVCO izdat je standardni
operativni postupak za prikupljanje i uzorkovanje tragova hemijsko-bioloSko-radioloSko-
nuklearnom incidentu u kojem su opisani postupci na licu mjesta od strane policijskih agencija.
Jedan od nedostataka je da postupajuca jedinica u okviru predmetne agencija koja izade na
lice mjesta, iskljucivo zbrinjava samu sebe dok bi se ustvari na licu mjesta trebalo nalaziti vise
stanica za dekontaminaciju. Po projektu P56 odredene procedure za civilnu zastitu i postupanje
na licu mjesta nisu kompatibilne. Neujednacenost u Federaciji BiH rijeSena je putem sporazuma
izmedu FUP i FUCZ i Zavoda za zastitu javnog zdravstva FBiH. U okviru projekta EU P57 i P58,
EU konzorcij je 2019. godine dovrsio obuku instruktora iz tri agencije iz BiH i to Agencije za
forenzicka ispitivanja i vjeStacenja, FMUP-a i MUP-a Republike Srpske, a tokom 2020. godine

dostavljena je oprema za opremanje po jednog tima u navedenim agencijama, koji bi izlazili na
lice mjesta u slucajevima krivicnih djela sa koristenjem HBRN materijala.

Retrospektivno posmatrajuc¢i, DRARNS BiH je nastao 2009. godine, savjetodavan je organ i
nije posebno operativan u slu¢aju nastanka incidentne situacije osim po pitanju inspekcije i
djelovanja spram izdavanja dokumentacije akreditacije i nadzora u okviru regulatorne kontrole.
U skladu sa ¢lanom 8. Zakona o radioloskoj i nuklearnoj sigurnosti (2007) u Bosni i Hercegovini
DRARNS je drzavni partner Medunarodnoj agenciji za energiju IEAE i ostalim medunarodnim
organizacijama i tijelima®. U saradnji sa drugim organizacijama bilateralno se vrie edukacije
iz oblasti zastite radioloskih i nuklearnih oblasti. DRARNS posjeduje Regulatory autority
integrated system® u kojem je sadrzano 95% svih izvora jonizirajuceg zracenja iz BiH.

Kada govorimo o niZim organizacijskim nivoima entiteta Federacija BiH ili Republika Srpska, u
skladu sa recimo Uredbom o organiziranju sluzbi zastite i spasavanja Federacije BiH (2021),
Sluzba za radioloSko-hemijsko-biolosku zastitu formirana je pri Zavodu za javno zdravstvo
Federacije Bosne i Hercegovine. Navedenom Uredbom i Ugovorom o medusobnim pravima i
obavezama u vrsenju poslova zastite i spasavanja iz nadleZznosti sluzbe utvrdene su obaveze i
zadaci navedene sluzbe. Centar za zastitu od zracenja kao dio Zavoda za javno zdravstvo FBiH
ujedno je i dio Sluzbe za radiolosko-hemijsko-bioloSku zastitu. Veoma sli¢an nacin organiziranje
je uspostavljen i na nivou entiteta Republika Srpska i Distrikta Brcko.

Na koncu, nakon provedenih intervjua mozemo zakljuciti kad je rije¢ o obrazovanju i edukaciji
u BiH nema edukativnog centra koji se odnosi na hemijski, bioloski, radioloski i nuklearni
materijal. Edukacija timova za postupanje trebala bi da se vrsi u organizaciji zvani¢nih institucija
od strane edukovanog kadra na drzavnom nivou. U ovom dijelu se najdalje otislo u Federaciji
Bosne i Hercegovine gdje je odrZana pocetna obuka u koristenju zastitne opreme od HBRN
materijala, na kojoj su ucestvovali pripadnici FMUP i FUCZ. Medutim, potrebno je odrzavanje
veceg broja naprednih obuka po ovom pitanju.

3.2. Nacin postupanja s industrijskim izvorima zracenja i mjere koje se poduzimaju u slucaju
incidentne situacije

Preko 90% prisutnih izvora joniziraju¢eg zraCenja u BiH pripada medicinskoj oblasti i
industrijskoj radiografiji (DRARNS BiH, 2021). Preostali dio pripada obrazovnim institucijama u
okviru laboratorija za istraZivacke aktivnosti. Rezultati istraZivanja pokazali su da je u BiH veoma
prisutan problem sa napustenim gromobranima sa ugradenim radioaktivnim materijalom
kojih ima raspostranjenih u BiH. 2019. godine je u gradevinskom preduzeéu ,Bosna“ nestao
radioaktivni materijal tog tipa bez prethodnog odobrenja za skidanje. Takvih gromobrona i
danas imamo na autobuskoj stanici u Zenici, u Feroelektru u Zenici, Napretku u Tednju ili u
Sabixu u Maglaju. Nakon velikih majskih poplava iz 2014. godine zabiljeZzeno je da su se na
otpadima pojavljivali izvori zraCenja ovog tipa. Poslije 2014. nakon poplave bila je velika revizija

2 Zakon o radijacijskoj i nuklearnoj sigurnosti u Bosni i Hercegovini, Sluzbeni glasnik BiH, broj 88/07

RAIS je kreiran od strane Medunarodne agencije za nuklearnu energiju 2010. i poceo se koristiti 2011.
godine u BiH. Ima meni za nuklearne materijale i pristup je mogué samo jasno utvrdenom broju lica.
Ranije koristeni radioaktivni izvori prolaze regularne inspekcije a Sto se ti¢e nuklearnih materijala ka-
kav je recimo osiromaseni uranij u end user formi kakvi su recimo defektoskopi ili televoltna masina,
DRARNS ih obuhvata putem SAFEGUARD-a.

nestalih izvora ovog i drugog tipa, dok je policijska aktivnost bila usmjerena na odgovornost za
nestale izvore. Kad se desi vanredni dogadaj prema prethodno iznesenim primjerima obi¢no
prvi odgovor polazi od obradanja civilnoj zastiti nakon ¢ega se aktivnosti upucuju na DRARNS
Sto pokazuje nedovoljnu kulturu svijesti i poznavanja uloga i nadleZznosti specifi¢nih organa.

Zakonom o radijacijskoj i nuklearnoj sigurnosti u BiH kao i nizom podzakonskih propisa, za
izvore koji su pod regulatornom kontrolom DRARNS BiH, a ovisno o kojem izvoru ionizirajuéeg
zracenja je rije¢, definirane su obaveze izrade planskih dokumenata po kojima korisnik
postupa u sluc¢aju RVD. Pored toga, Drzavnim akcionim planom o hitnim slucajevima zastite
stanovnistva od ionizirajuceg zracenja u slucaju vanrednog dogadaja, nuklearnog udesa ili
nastanka nuklearne Stete utvrden je sistem pripravnosti i odgovora na radijacijski vanredni
dogadaj u raznim scenarijima, kada imamo korisnika izvora ionizirajuéeg zracenja, kao i kada
je nepoznat vlasnik izvora zraenja. lzvori jonizirajuéeg zraenja koji su pod regulatornom
kontrolom DRARNS BiH, a ovisno od karakteristika izvora, korisnik izvora jonizirajuc¢eg zracenja
u skladu sa podzakonskim propisima izraduje planska dokumenta po kojima postupa u slucaju
radijacijskog vanrednog dogadaja. Zakon o radijacijskoj i nuklearnoj sigurnosti normira saradnju
sa drugim tijelima i upravama u odnosu na sadrzaj rada DRARNS*. U slucaju detekcije zracenja
DRARNS sa postupajuc¢im inspektorom izlazi na lice mjesta i nalaze stranci da u saradnji sa
tehnickim servisom pokrene proceduru po pitanju zbrinjavanja®. Stoga, na osnovu zapisnika
stranke, odnosno nosioca autorizacije i DRARNS-a pokrece se procedura i uklanjanje na osnovu
odobrenja o skladistenju. Konkretni pozitivni doprinosi su obuke i edukacije menadZmenta
koje provodi DRARNS sa propisanom osnovnom cetverosatnom obukom jasno pokazuje da su
krajnji korisnici izvora nosioca jonizirajuceg zracenja znatno kooperativniji kada kompletiraju
obuku. Ovaj nacin medutim treba biti ujednacen i maksimalno provodiv. S druge strane, kada
se procijeni ili utvrdi mogucnost nastanka prirodne ili druge nesreée postupa se po Planu
zastite i spasavanja od prirodnih i drugih nesreca opcine/grada koji sadrZi organizaciju zastite i
spasavanja u tri situacije, i to:

- zafazu preventivne zastite;

_ za fazu spaSavanja ugroZenih i nastradalih ljudi i materijalnih dobara i ublazavanje

nastalih posljedica;
- za fazu otklanjanja nastalih posljedica i stvaranje uvjeta za normalizaciju Zivota na
ugrozenom podrucju.

Plan zastite i spasSavanja od prirodnih i drugih nesre¢a utemeljen je na procjeni ugrozenosti
od prirodnih i drugih nesreéa opcine/grada. Pored navedenoga, DrZavnim akcionim planom
o hitnim slucajevima zastite stanovnistva od ionizirajuceg zracenja u slucaju vanrednog
dogadaja, nuklearnog udesa ili nastanka nuklearne zastite (2016) utvrden je sistem pripravnosti
i odgovora na RVD, odnosno na hitnu situaciju koja zahtijeva aktivnosti na ublazavanju rizika ili
Stetnih posljedica po ljudsko zdravlje i sigurnost, materijalna dobara, kvalitetu Zivota ili okolisa.
Ovo podrazumijeva nuklearni ili radioloski vanredni dogadaj u Bosni i Hercegovini. U skladu s

4 Zakon o radijacijskoj i nuklearnoj sigurnosti u Bosni i Hercegovini, Sluzbeni glasnik BiH, broj 88/07, ¢lan
7.18.stav 1. tacka )

> Po Pravilniku o inspekcijskom nadzoru izvora jonizirajuéeg zracenja ako postoji Zivotna ugrozenost in-
spektor moze na licu mjesta dati naredbu za slucajeve kada se incident desi u okviru stranke koja ima
regulatornu kontrolu.

tim odgovor na radijacijski vanredni dogadaj ovisi o scenariju i kategoriji radijacijskih prijetnji
(od kategorije | do V). Upravljanje u radijacijskom vanrednom dogadaju u kojem su ukljuceni
izvori ionizirajuceg zracCenja koji se koriste u industriji ovisi o tome je li rije¢ o korisniku izvora
jonizirajuceg zracenja koji je DRARNS BiH autorizirala za obavljanje te je li radijacijski vanredni
dogadaj vezan za objekat ili ne. Pored navedenog moguce je da radijacijski vanredni dogadaj
nije povezan s korisnikom izvora jonizirajuceg zracenja, pa imamo situacije gubitka ili krade
izvora ionizirajuceg zracenja, radijacijski vanredni dogadaj tokom transporta, teroristicki napad
idr.

3.3. Ogranicenja po pitanju koordinacije na terenu u slucaju incidentnih situacija s
radioaktivnim materijalima

Propisi u BiH su veoma kvalitetni ali poteskoce nastaju sa njihovom implementacijom. Krucijalni
problem prema misljenju ispitanika su entitetske nadleznosti i finansijska ogranicenja. U skladu
sa Zakonom o zastiti i spasavanju ljudi i materijalnih dobara od prirodnih i drugih nesreéa®
FBiH kao stru¢no-operativna tijela za upravljanje akcijama zastite i spasavanja na teritoriji FBiH,
kantona, opcine i grada osnivaju se $tabovi CZ. Zakonom su definirane ovlasti Staba civilne
zastite u upravljanju akcijama zastite i spasavanja koji, izmedu ostalog:
- odlucuju o upotrebi snaga i sredstava civilne zastite;
_ nalazu provodenje odgovarajuc¢ih mjera zastite i spasavanja, te odreduje snage i
sredstva koje ¢e provoditi te mjere;
_ usmjeravaju, koordiniraju i upravljaju akcijama zastite i spaSavanja svih ucesnika
angaziranih na zastiti i spasavanju na svom podrucju;
_ nalazu angaZiranje snaga i sredstava CZ s podrucja jednog kantona na ugrozeno
podrucje drugog kantona.

Pored navedenoga, kada zaprijeti neposredna opasnost od nastanka prirodne ili druge nesrece
(3to se u skladu s ¢lanom 3. Zakona odnosi i na tehnicko-tehnoloske nesrece koje nastaju kao
rezultat obavljanja djelatnosti) a cijeni se da nije potrebno aktivirati stab CZ, rukovoditelj tijela
CZ optine, grada, kantona i FBiH moze angazirati snage i sredstva radi poduzimanja mjera i
aktivnosti na sprecavanju nastanka nesreée, odnosno ublazavanju njenog djelovanja i rukovodi
tim akcijama. Kada je rije¢ o radijacijskom ili nuklearnom vanrednom dogadaju i hitnoj situaciji
koja zahtijeva aktivnosti na ublazavanju rizika ili Stetnih posljedica po ljudsko zdravlje, sigurnost,
materijalna dobra, kvalitet Zivota ili okolis, upravljanje hitnim mjerama zastite nacelno je u
nadleznosti korisnika izvora jonizirajuéeg zracenja, a ako je rije¢ o izvoru nepoznatog vlasnika,
upravljanje RVD je u nadleznosti DRARNS BiH. Tokom kontradiverzionog pregleda ukoliko
se nesto desi na graniénom prelazu najveci problem je djelovanje drugih organa. Stoga, kao
nedostatak mozemo istaknuti nedovoljan broj terenskih i komandno-Stabnih vjezbi na kojima
bi se uigrali i testirali planovi, kao i nedovoljan broj standardnih operativnih procedura.

Vazno je istaknuti da je DRARNS BiH potpisnik Memoranduma o razumijevanju iz oblasti
nuklearne i radijacijske sigurnosti sa Ministarstvom sigurnosti po pitanju Grani¢ne policije i sa
Upravom za indirektno oporezivanje sa aspekta carine. S druge strane nedostaje sporazum sa

6 Zakon o zastiti i spasavanju ljudi i materijalnih dobara od prirodnih i drugih nesreca, Sluzbene novine

Federacije BiH br. 39/03, 22/06 i 43/10, ¢lan 106.

Vije¢em ministara BiH gdje bi se drugi nedostajuéi organi cjelovito obuhvatili. Multilateralni
sporazum je nulta tocka za izradu daljih akcija i jedinstvo procedura po pitanju unutrasnjih
sastava timova o medusobnoj koordinaciji i rada na terenu kako bi se izbjegle nedorecenosti,
ogranicenja legislative i operativnog rada. BiH trenutno ima dva privremena centralna skladista
(jedna van funkcije a drugi za vanredne dogadaje u mjestu Rakovica) i dosta INTERIM skladista
na licu mjesta’. Postoji ideja izgradnje centralnog odlagalista koje nedostaje u BiH gdje bi
potencijalni izvori bili smjesteni. Takoder, nedostaje sporazum izmedu FUP i Zavoda za javno
zdravstvo o skladistenju materijala za objekat u Rakovici kako bi se olakSao dalji rad. Dakle,
znacajan problem je neuskladenost i nesinhroniziranost u djelovanju i planiranju. Uz to, nije
primjetan princip proaktivnog zanavljanja kadra i veoma je prisutna fluktuacija uposlenika pri
¢emu se strucni uposlenici u ovoj oblasti izmjestaju sa jedne tacke na drugu.

3.4. Stepen opremljenosti institucija Bosne i Hercegovine: timovi za HBRN i oprema

Sposobnost Oruzanih snaga Bosne i Hercegovine (u daljem tekstu: OS) u odgovoru na opasne
materije i izazove polazi od Zakona o odbrani (2005) a prema odredbama ¢lanova 4, 6, 44 i
45, Okvirnog zakona o zastiti i spasavanju a prema odredbama ¢lanova 3, 7 i 14, Sporazuma o
saradnji Ministarstva odbrane i Ministarstva sigurnosti potpisanog 2009. godine, te standardnih
operativnih procedura za angaZovanje OS BiH na pruzanju pomoci civilnim strukturama u
reagovanju na prirodne i druge nesrece. Raspolozivi kapaciteti OS BiH se ticu pjesadijskih,
helikopterskih, NUS, inZinjerskih, logistickih, jedinica Vojne policije, jedinica za NHB zastitu i
komunikacijskih centara. Brigada takticke podrske i rod ABHO aktivnosti izvrSava preko Cete za
ABHO sa preko 100 strucnih lica. Dosadasnji angazman cete ABHO se ranije odnosio na:

_ dezinfekciju objekata i zemljista i ispumpavanje vode tokom poplava u 2014. godini;
- utvrdivanje toksi¢nosti hemijskog otpada na lokaciji bivse kasarne OS BIH u Mostaru;
_ angazovanje na deminerskom radiliStu na detekciji sumnjivih predmeta i kontrolu
prisustva alfa i beta Cestica kao i mjerenje jacine doze gama zracenja tokom 2019.
godine;
_ angazovanje CABHO u pripremi i podrsci realizaciji vjezbi;
- uzimanje uzoraka sumnjivih predmeta na lokaciju Butile 2017.godine;
- angazovanje pripadnika cete ABHO i medicinskih timova u pet opc¢ina na poslovima
dezinfekcije povrsina i objekata;
- mjerenje radioaktivnosti na lokacijama OS BIH i na zahtjev civilnih struktura.
U skladu s Okvirnim Zakonom o zastiti i spasavanju ljudi i materijalnih dobara od prirodnih i
drugih nesrec¢a u BiH koji okvirno ureduje zastitu i spasavanje ljudi i materijalnih dobara od
prirodnih i drugih nesreca u BiH te, izmedu ostalog i nadleznost institucija i tijela BiH u podrucju
zastite i spaSavanja ljudi i materijalnih dobara od prirodnih i drugih nesreca. Temeljem ¢lana
15. Okvirnog zakona, ostale institucije i tijela na nivou BiH koje djeluju na podrucju zastite i
spasavanja, duzne su planirati i provoditi mjere zastite i spasSavanja, te koordinirati planiranje
i izvrSavanje poslova i zadataka s Ministarstvom sigurnosti BiH. Nadalje, na osnovu odredbe
¢lana 22. institucije i tijela na nivou BiH izraduju operativne planove zastite i spasavanja od

7 U ArcelorMittalu se nalaze izvori koji se ne koriste i zbog nepostojanja glavnog skladista isti nisu preba-

ceni.

prirodnih i drugih nesreca i uskladuju ih s Planom zastite i spasavanja od prirodnih i drugih
nesreca u BiH.

Uobicajeni operativni civilni nivoi rada i formiranje timova pocinje i zavrSava na entitetskim
nivoima. Clanom 40. Zakona o zatiti i spasavanju ljudi i materijalnih dobara od prirodnih i
drugih nesreéa utvrdeni su elementi organizacije civilne zastite u Federaciji BiH. Osnovni
elementi organizacije civilne zastite su temelji sistema zaStite i spasavanja, odnosno to je
posebna struktura koja je u cjelini namijenjena za zaStitu i spaSavanje ljudi i materijalnih
dobara od svih prirodnih i drugih nesre¢a. Osnovne elemente organizacije civilne zastite, pored
ostalih ¢ine licna i uzajamna zastita gradana, Stabovi civilne zastite i sluzbe zastite i spaSavanja.
Sluzbe zastite i spaSavanja kao poseban oblik civilne zastite namijenjene su za obavljanje
odredenih poslova, koji su u neposrednoj funkciji zastite i spasavanja ljudi i materijalnih
dobara od odredenih prirodnih i drugih nesre¢a. Prema ¢lanu 122. Zakona sluzbe zastite
i spasavanja organiziraju se u pravnim osobama iz ¢lana 32. Zakona (pravna drustva i druge
pravne osobe koje obavljaju djelatnosti od neposrednog znacaja za zastitu i spasavanje ljudi i
materijalnih dobara od prirodnih i drugih nesreca), koje obavljaju poslove zastite i spasavanja,
a koji proizlaze iz osnovne djelatnosti pravne osobe. Te poslove sluzbe ostvaruju provodenjem
preventivnih i operativnih mjera zastite i spasavanja. Preventivne mjere zastite i spasavanja
sluzbe ostvaruju provodenjem odgovarajuc¢ih mjera, postupaka i zadataka u okviru njihove
redovne djelatnosti, a kojima se moze utjecati na sprecavanje nastanka odredenih pojava i
opasnosti koje mogu izazvati prirodne ili druge nesrece, a Cijim Stetnim djelovanjima mogu
biti ugrozeni Zivoti i zdravlje i materijalna dobra. Operativhe mjere zastite i spasavanja sluzbe
ostvaruju provodenjem odgovarajuéih mjera, postupaka i zadataka u okviru njihove redovne
djelatnosti od momenta angaZiranja na zastiti i spasavanju do otklanjanja posljedica, odnosno
do trenutka kada se ocijeni prestaje potreba angaziranja tih sluzbi. Temeljem odredbi Uredbe o
organiziranju sluzbi zastite i spasavanja Federacije BiH Sluzba za radiolosko-hemijsko-biolosku
zastitu osnovana je pri Zavodu za javno zdravstvo FBiH. U skladu sa ugovorom o medusobnim
pravima i obavezama definirano je da Zavod popuni materijalnu formaciju (utvrdenu u
saglasnosti s FUCZ) raspodjelom sredstava i opreme koju Zavod koristi za obavljanje redovne
djelatnosti, kao i da FUCZ dostavi plan nabavke sredstava i opreme za narednu budzetsku
godinu. Pored toga Sluzba za radiolosko-hemijsko-bioloSku zastitu koristi opremu i sredstva
koje posjeduje FUCZ. Pored navedenoga, a u skladu s Uredbom o organiziranju federalnih
specijaliziranih jedinica civilne zastite (2021) definirano je formiranje federalnih specijaliziranih
jedinica CZ, a izmedu ostalih moguce je formirati federalnu specijaliziranu jedinicu CZ za
spasavanje od radioloskih, hemijskih i bioloskih opasnosti (jedinica za RHB zastitu). Poslovi i
zadaci, opremanje specijaliziranih jedinica vrsi se opremom i sredstvima kojima raspolaze
Federalna uprava, a oprema i sredstva koja nedostaje bit ¢e nabavljeni prema godiSnjim
planovima opremanja. Napominjemo da se sve navedeno odnosi na federalne uprave zastite i
spasavanja i specijalizirane jedinice civilne zastite, ali odredbe Pravilnika o organiziranju sluzbi
zastite i spasavanja i jedinica CZ, njihovim poslovima i nacinu rada (2006) definiraju da se
sluzbe organiziraju na podrucju FBiH, kantona i opcine, a izmedu ostalog i Sluzba za radiolosko-
hemijsko-biolosku zastitu.

Opremljenost operativnog nivoa djelovanja sistema zastite i spasavanje ali i policijskih agencija
realizovana je pretezno kroz donacije i kroz ucesée u projektima. Ne postoji proaktivnost u
planiranju finansiranja novih nabavkiine razmislja se o odrzavanju postojeée opreme. Krucijalan

problem kod prihvatanja donacija je da rijetko koja institucija razmislja o potrebi servisiranja®
dok i samo posjedovanje odredene opreme ne znaci i efektivno i efikasno koristenje.

3.5. Uc€inkovitost u harmonizaciji procedura postupanja i osnaZivanja snaga u BiH i
preporuke za poboljsanje djelovanja institucija i organa u sprecavanju incidentnih
situacija

Okvirnim sporazumom o zastiti i spasSavanju ljudi i materijalnih dobara od prirodnih i drugih

nesreca u BiH definirano je da se Planovi zastite i spasavanja donose radi utvrdivanja ustroja,

angaziranja i djelovanja sistema zastite i spasavanja, zadace i nadleznosti, ljudskih snaga i

potrebnih materijalno-tehnickih sredstava te mjera i postupaka za izvodenje zastite i spasavanja

u prirodnoj i drugoj nesreci. Pored toga institucije i tijela na nivou BiH duZni su na zahtjev

Ministarstva sigurnosti BiH dostaviti podatke potrebne za procjenu ugroZenosti, Programa

razvoja sistema zastite i spasavanja i Plana zastite i spasavanja u BiH. Federalni plan izraduje

FUCZ u saradniji s federalnim ministarstvima, a kantonalne planove izraduju kantonalne uprave

civilnih zastita u saradnji sa sluzbama za upravu opcine/grada. Zanimljivo je da u drZzavhom

Koordinacijskom tijelu za zastitu i spasavanje DRARNS BiH nema predstavnika.

Koordinacija u decentraliziranom i subordiniranom ustrojstvu BiH je alfa i omega svih rezultata
i uspjeha. Kada su u pitanju federalna ministarstva i druga tijela FBiH, potrebno je postivanje
odredbi zakona i podzakonskih propisa koji ureduju pitanja zastite i spasavanja od prirodnih i
drugih nesreca. Takoder je potrebno osvjestavanje ljudi o postojanju izvora zracenja, nacina
postupanja i svrsishodnosti djelovanja svih organa sa civilnim stanovniStvom.

ZAKLJUCAK

Bosna i Hercegovina moZe samostalno obucavati postupajuée timove ali svakako da nije na
odgovaraju¢em stepenu opremljenosti kad je rije¢ o HBRN materijalima. PoZeljno je i potrebno
uskladivanje procedura i postivanje postojec¢ih. U buduc¢nosti moguce je kombinirati viezbe u
organizaciji DRARNS-a i institucija zdravstva u oblasti zastite od jonizirajuéeg zracenja, s jedne
strane, i vjezbi sigurnosti i zastite i spasavanja koje ukljucuju ili mogu ukljuciti scenarije nastalih
RVD-a usljed prirodne nesrece velikih razmjera sa viSestrukim opasnostima ili nesreca u
transportu usljed djelovanja prirodnih fenomena ili tehnickih kvarova, ili usljed djela terorizma
primjenom oruZja za masovno unistenje. U vjezbe treba uvrstiti scenarije sa angazmanom
Oruzanih snaga BiH, Uprave za indirektno oporezivanje BiH, Agencije za sigurnost hrane BiH,
Ureda za veterinarstvo BiH i drugih, sa obaveznim uklju¢enjem Koordinacijskog tijela BiH za
zastitu i spasavanje. Isto tako, Ministarstvo sigurnosti BiH, DRARNS, Ministarstvo odbrane BiH,
institucije zdravstva i veterinarstva uzajamno osiguravaju odgovarajuce ukljucenje i ucesée u
vjezbama u organizaciji medunarodnih organizacija (IAEA, NATO, EU, WHO, UNOCHA i dr.), Ciju
medunarodnu oblast djelovanja pokrivaju nadleznosti navedenih institucija, organa uprave i
organizacija u BiH, a radi testiranja sistema:

- za obavjestavanje o nuklearnoj nesreci ili drugom prekograni¢cnom RVD-u;
- zatraZenje i koordinaciju prijema i pruzanja pomodi u skladu s:

8 Nakon sto uredajima istekne garancijski rok po pitanju servisiranja najveci problem je kalibracija.

e Konvencijom o ranom obavjestavanju o nuklearnoj nesreci;

e  Konvencijom o pomodi u slucaju nuklearne nesrece ili radioloske opasnosti;

e kaoiuskladusaSporazumom izmedu Evropske zajednice za atomsku energiju
(EUROATOM) i zemalja koje nisu ¢lanice Evropske unije o njihovom ucesc¢u u
aranZmanima Zajednice o ranoj razmjeni informacija u slucaju radioloskog
vanrednog dogadaja (ECURIE).

U konacnici u BiH treba Sto hitnije raditi na formiranju jedinstvenog edukativnog centra iz
HBRN oblasti kao i na uspostavljanju nedostajuceg popisa krucijalnog inventara i opreme sa
potpunim informacijama o upotrebljivosti. Donosioci odluka ovom pitanju moraju posvetiti
vecu paznju izdvajanjem finansijskih sredstava za kvalitetniju i adekvatniju potrebnu opremu i
nedostajuce obuke.

TRAINING AND EQUIPMENT FOR BOSNIA AND HERZEGOVINA'S
PROTECTION AND RESCUE SYSTEM IN SITUATIONS INVOLVING CBRN
MATERIALS

Preliminary note

Abstract

Radiation and nuclear security and safety represent regulated and controlled area. First of all,
because of the common importance for humanity. Bosnia and Herzegovina has an established
legal, i.e. institutional framework, but due to the decentralized complex system, it is unclear
whether CBRN teams have been formed, what tasks and roles they perform and whether the
procedure is uniform. In this research, the main focus is on the analysis of the complexity of
the system, and the role of the State Regulatory Agency for Radiation and Nuclear Safety as a
central authority and the Federal Administration of Civil Protection as a lower entity body in
training and equipping teams for incident situations related to CBRN materials. The research
is of empirical character and qualitative design. With this research we will show the level of
equipment of the institutions of Bosnia and Herzegovina including measures and activities that
are undertaken to prevent events and incidents in the broadest view, which will indicate rec-
ommendations for improving the preparedness and performance of institutions in preventing
extraordinary events and incident situations.

Keywords: Bosnia and Herzegovina, CBRN, DRARNS, FUCZ, incidents, training, protection and
rescue

